«Ашық НҚА» интернет-порталында орналастыру үшін 
«Қазақстан Республикасы Ұлттық Банкі Басқармасының кейбір қаулыларына қолма-қол ақша айналысы мәселелері бойынша өзгерістер мен толықтырулар енгізу және Қазақстан Республикасы Ұлттық Банкі Басқармасының кейбір қаулыларының күші жойылды деп тану туралы» Қазақстан Республикасының Ұлттық Банкінің Басқармасы қаулысының жобасы бойынша ақпараттық кесте 

	1
	НҚА жобасының атауы (НҚА түрін көрсете отырып)
	«Қазақстан Республикасы Ұлттық Банкі Басқармасының кейбір қаулыларына қолма-қол ақша айналысы мәселелері бойынша өзгерістер мен толықтырулар енгізу және Қазақстан Республикасы Ұлттық Банкі Басқармасының кейбір қаулыларының күші жойылды деп тану туралы» Қазақстан Республикасының Ұлттық Банкінің Басқармасы қаулысының жобасы (бұдан әрі – Жоба).

	Әзірлеуші мемлекеттік орган
	Қазақстан Республикасы Ұлттық Банкі.

	НҚА жобасын әзірлеу үшін негіздер (тиісті НҚА немесе тапсырмаға сілтеме жасай отырып (бар болса))
	[bookmark: _GoBack]Жоба «Қазақстан Республикасының кейбір заңнамалық актілеріне қаржы нарығын дамыту, қаржылық көрсетілетін қызметтерді тұтынушылардың құқықтарын қорғау, байланыс және артық заңнамалық регламенттеуді болғызбау мәселелері бойынша өзгерістер мен толықтырулар енгізу туралы» 2025 жылғы 30 маусымдағы № 205-VIII Қазақстан Республикасының Заңын іске асыру мақсатында әзірленді, оған сәйкес Қазақстан Республикасының бірқатар заңдарынан Ұлттық Банк қабылдайтын актілердің тізбелері алынып тасталды. Бұл ретте «Қазақстан Республикасы Ұлттық Банкінің ережесі мен құрылымын бекіту туралы» Қазақстан Республикасы Президентінің 2003 жылғы 31 желтоқсандағы №1271 Жарлығына өзгеріс енгізу туралы» Қазақстан Республикасы Президентінің 2025 жылғы 6 қыркүйектегі № 984 жарлығымен (бұдан әрі – Ереже) Ұлттық Банк Басқармасының заңға тәуелді актілерді қабылдау жөніндегі өкілеттіктері нақтыланған.

	НҚА жобасының қысқаша мазмұны, негізгі ережелердің сипаттамасы
	Жоба «Қазақстан Республикасы Ұлттық Банкі туралы» Заңға және Ережеге түзетулердің қабылдануына байланысты әзірленді, жоба біртекті өзара байланысты мәселелерді реттейтін Ұлттық Банк Басқармасының екі қаулысын шоғырландыруды көздейді:
- «Екінші деңгейдегі банктерде, Қазақстан Республикасы бейрезидент-банктерінің филиалдарында, Ұлттық пошта операторында және банкноттарды, монеталарды және құндылықтарды инкассациялау айрықша қызметі болып табылатын заңды тұлғаларда кассалық операцияларды және банкноттарды, монеталарды және құндылықтарды инкассациялау жөніндегі операцияларды жүзеге асыру қағидаларын бекіту туралы» Қазақстан Республикасы Ұлттық Банкі Басқармасының 2019 жылғы 29 қарашадағы № 231 қаулысы;
- «Қазақстан Республикасында автомобильмен инкассаторлық тасымалдауды ұйымдастыру жөніндегі нұсқаулықты бекіту туралы» Қазақстан Республикасы Ұлттық Банкі Басқармасының 2019 жылғы 12 қыркүйектегі № 159 қаулысы. 
Бұдан басқа, жоба қайта санаудан кейін монеталарды орау мүмкіндіктерін кеңейтуді (тасымалдау пакеті, пакет-саше), сондай-ақ Ұлттық Банктің  нормативтік құқықтық актілерінің шоғырлануына байланысты сілтемелік нормаларды өзектендіруді көздейді.

	Күтілетін нәтижелердің нақты мақсаттары мен мерзімдері
	Аталған шаралардың нәтижелері осы жоба алғашқы ресми жарияланған күнінен кейін күнтізбелік он күн өткен соң қолданысқа енгізілген сәттен бастап күтіледі.

	НҚА жобасы қабылданған жағдайда болжанатын әлеуметтік-экономикалық, құқықтық және (немесе) өзге де салдар
	Жобаны қабылдау теріс әлеуметтік-экономикалық, құқықтық және (немесе) өзге де салдарға әкелмейді.



